
Vor zwoa tausend Joahr 
Is in ana oglenga Gegend 
Den Hirten a Botschoft brocht woarn. 
Von an Öngi. 
 
 
De Leit haum schau laung gwoart 
Dass se de Prophezeiung  
Von der Rettung der Wöd erfüllt. 
Durchn Hümmivota. 
 
 
Mittn in da Nocht 
San de Hirten dem Liacht gfoigt 

Und haum eam gfunden. 
In Heilaund. 
  
 
Heit war des woahrscheinli 
A Medianevent mit  
Hundat Fernsehstationen 
üba Satellit. 
 
 
Übatrogn zur  Primetime 
Dauats bis Mittanocht 
Weng de Werbeuntabrechungen 
auf olle Senda. 
 
 
De vün Liachta 
übaroi blendn d´Leit  
und se tuan se schwa beim Findn 
von seim Liacht. 
 
 

Da Hümmivota 
Wird  schau gwißt haum 
Worum er ois durt gscheng hod lossn 
In Bethlehem.  
 
 


